
1

საქმე N 3304928-1/326-19წ.

გ ა ნ ა ჩ ე ნ ი
საქართველოს სახელით

შ ე ს ა ვ ა ლ ი ნ ა წ ი ლ ი

6 იანვარი, 2020 წ. ქ. ახალციხე

ახალციხის რაიონული სასამართლო

მოსამართლე -ლუიზა თოდუა

სხდომის მდივანი - ირმა იაკობაძე

ბრალდების მხარე: სტაჟიორ-პროკურორი - თ-------------------–-

დაცვის მხარე: ბრალდებული ზ---------------–---–- (საქართველოს მოქალაქე,

დაბადებული 0--------- წელს, პ/ნ 1----------, რეგისტრირებული და

ფაქტობრივად მცხოვრები ქ------------------------------

კვალიფიკაცია: საქართველოს სისხლის სამართლის კოდექსის 273 მუხლი.

სხდომის სახე - ღია

აღწერილობით-სამოტივაციო ნაწილი:

სასამართლომ დაადგინა:

2019 წლის 20 მაისს ზ---------------–---–- გასამართლებული იყო ახალციხის

რაიონული სასამართლოს მიერ საქართველოს სსკ-ის 273-ე მუხლით და სსკ-

ის 238-ე პრიმა მუხლის პირველი ნაწილით გათვალისწინებული

დანაშაულის ჩადენისთვის. ნარკოტიკული საშუალების ექიმის

დანიშნულების გარეშე უკანონო მოხმარებისათვის ნასამართლევმა ზ-----------

----–---–-ა ამ ეტაპზე გამოძიებით დაუდგენელ დროსა და ვითარებაში ექიმის

დანიშნულების გარეშე უკანონოდ მოიხმარა ამფეტამინის, მეტამფეტამინის

და ოპიუმის ჯგუფში შემავალი ნარკოტიკული საშუალებები, რაც 2019 წლის

02 ოქტომბერს ნარკოლოგიური ექსპერტიზის N4----- დასკვნით დაუდგინდა.

ქმედების სამართლებრივი აღწერა:

ზ---------------–---–-ა ჩაიდინა ნარკოტიკული საშუალების ექიმის

დანიშნულების გარეშე უკანონო მოხმარება, ჩადენილი ამ

დანაშაულისათვის ნასამართლევი პირის მიერ, დანაშაული

გათვალისწინებული საქართველოს სისხლის სამართლის კოდექსის 273-ე

მუხლით.

სამართლებრივი შეფასება:

საქართველოს სისხლის სამართლის საპროცესო კოდექსის 73-ე მუხლის ”დ”

ქვეპუნქტის შესაბამისად, გამოკვლევის გარეშე მტკიცებულებად მიიჩნევა

ნებისმიერი ფაქტი თუ გარემოება, რომელზედაც მხარეები შეთანხმდებიან.

გამომდინარე აქედან, ვინაიდან მხარეებმა არც ერთი მტკიცებულება

სადავოდ არ მიიჩნიეს, ისინი სასამართლოს მიერ გამოკვლევის გარეშე

მიღებული იქნა მტკიცებულებად, როგორც პრეიუდიცია.

ბრალდებულმა ზ---------------–---–-ა აღიარა მის მიმართ ბრალად წარდგენილი

ინკრიმინირებული ქმედება.

სასამართლოს მიერ დადგენილი ფაქტობრივი გარემოებები დასტურდება

ასევე საქმეში არსებული სხვა მტკიცებულებებით, რომლებიც მხარეებს

სადაოდ არ გაუხდიათ და ორივე მხარე სრულად ეთანხმება აღნიშნული

მტკიცებულებებით დადგენილ და დადასტურებულ ფაქტობრივ

გარემოებებს, კერძოდ ჩხრეკის ოქმი, ბრალდებულის დაკავების ოქმი,

პირადი ჩხრეკის ოქმი, ექსპერტიზის N4----- დასკვნა, ექსპერტიზის N4----------1

ქრ დასკვნა, დ------------------------------------------------------------------------------------------------

--------------–----–-–---–-- და ზ---------------–---–-ს გამოკითხვის ოქმები, ცნობა

ნასამართლობის შესახებ, დადგენილება ბრალდების შესახებ და

სასამართლოში წარმოდგენილი ბრალდების მხარის სხვა მტკიცებულებები

წინასასამართლო სხდომაზე დამტკიცდა სასამართლოს მიერ, როგორც უდაო

სახის მტკიცებულებანი.

ამდენად, სასამართლოს მიაჩნია, რომ ბრალდება სავსებით

დასაბუთებულია, წარმოდგენილი ფაქტები და გარემოებები მხარეთა

შეთანხმების თანახმად, უნდა იქნეს მიღებული მტკიცებულებად

გამოკვლევის გარეშე - როგორც პრეიუდიცია.

სასამართლოს დასკვნა ზ---------------–---–-ს მიერ აღნიშნული დანაშაულის

ჩადენის თაობაზე, ემყარება სისხლის სამართლის საქმეზე შეკრებილ

გონივრულ ეჭვს მიღმა არსებულ შეთანხმებულ მტკიცებულებათა

ერთობლიობას, რომელიც იძლევა ბრალდებულის მიმართ გამამტყუნებელი

განაჩენის გამოტანის საფუძველს საქართველოს სისხლის სამართლის

კოდექსის 273-ე მუხლით.

პასუხისმგებლობის შემამსუბუქებელი და დამამძიმებელი

გარემოებები:

ზ---------------–---–-ს პასუხისმგებლობის შემამსუბუქებელი გარემოებაა მისი

გულწრფელი აღიარება.

ზ---------------–---–-ს პასუხისმგებლობის დამამძიმებელი გარემოებაა მისი

წარსული ნასამართლობა.

სასჯელის გამოყენების დასაბუთება:

სასამართლო სასჯელის გამოყენების დასაბუთებისას ხელმძღვანელობს

საქართველოს სისხლის სამართლის კოდექსის 53-ე მუხლით, რომლის მე-3

ნაწილი ადგენს, რომ სასჯელის დანიშვნის დროს სასამართლო

ითვალისწინებს დამნაშავის პასუხისმგებლობის შემამსუბუქებელ და

დამამძიმებელ გარემოებებს, კერძოდ, დანაშაულის მოტივსა და მიზანს,

ქმედებაში გამოვლენილ მართლსაწინააღმდეგო ნებას, მოვალეობათა

დარღვევის ხასიათსა და ზომას, ქმედების განხორციელების სახეს, ხერხსა

და მართლსაწინააღმდეგო შედეგს, დამნაშავის წარსულ ცხოვრებას, პირად

და ეკონომიკურ პირობებს, ყოფაქცევას ქმედების შემდეგ, ბრალდებული

აღიარებს და ინანიებს ბრალად წარდგენილ ქმედებას. სასამართლოს

მიაჩნია, რომ ახალი დანაშაულის თავიდან აცილებისა და დამნაშავის

რესოციალიზაციის განსახორციელებლად, აგრეთვე, ქმედების

განხორციელების სახის, ხერხისა და მართლსაწინააღმდეგო შედეგის,

ქმედების შემდეგ ყოფაქცევის გათვალისწინებით, ზ---------------–---–- უნდა

დაენიშნოს სისხლის სამართლის კოდექსის შესაბამისი მუხლის სანქციით

გათვალისწინებული სასჯელის სახე - ჯარიმა.

საქართველოს სისხლის სამართლის კოდექსის 59-ე მუხლის მე-5 ნაწილის

საფუძველზე, ბოლო განაჩენით დანიშნულ სასჯელს უნდა დაემატოს

ახალციხის რაიონული სასამართლოს 2019 წლის 20 მაისის განაჩენით

დანიშნული სასჯელის მოუხდელი ნაწილი - ჯარიმა 2000 ლარი და

საბოლოოდ, განაჩენთა ერთობლიობით, ბრალდებულ ზ---------------–---–-

სასჯელის სახედ და ზომად განესაზღვროს ჯარიმა 3000ლარი.

ამასთან, ,,ნარკოტიკული დანაშაულის წინააღმდეგ ბრძოლის შესახებ"

საქართველოს კანონის მე-3 მუხლის პირველი ნაწილის თანახმად ზ-------------

--–---–-, როგორც ნარკოტიკული საშუალების მომხმარებელს 3 წლით უნდა

ჩამოერთვას: ა) სატრანსპორტო საშუალების მართვის უფლება; ბ) საექიმო

ან/და ფარმაცევტული საქმიანობის უფლება, აგრეთვე აფთიაქის

დაფუძნების, ხელმძღვანელობისა და წარმომადგენლობის უფლება; გ)

საადვოკატო საქმიანობის უფლება; დ) პედაგოგიური და საგანმანათლებლო

დაწესებულებაში საქმიანობის უფლება; ე) სახელმწიფო და ადგილობრივი

თვითმმართველობის სახაზინო (საბიუჯეტო) დაწესებულებებში – საჯარო

ხელისუფლების ორგანოებში საქმიანობის უფლება; ვ) პასიური საარჩევნო

უფლება; ზ) იარაღის დამზადების, შეძენის, შენახვისა და ტარების უფლება.

სარეზოლუციო ნაწილი:

სასამართლომ იხელმძღვანელა რა საქართველოს სსსკ-ის 73-ე, 268-ე, 269-ე,

271-274-ე, 277-ე, 279-ე მუხლებით,

დ ა ა დ გ ი ნ ა:

1. ზ---------------–---–- (პ/ნ 1----------) ცნობილი იქნეს დამნაშავედ საქართველოს

სსკ-ის 273-ე მუხლით გათვალისწინებული დანაშაულის ჩადენისათვის და

ძირითადი სასჯელის სახედ და ზომად განესაზღვროს ჯარიმა 1000ლარი;

2. საქართველოს სისხლის სამართლის კოდექსის 59-ე მუხლის მე-5 ნაწილის

საფუძველზე, ბოლო განაჩენით დანიშნულ სასჯელს დაემატოს ახალციხის

რაიონული სასამართლოს 2019 წლის 20 მაისის განაჩენით დანიშნული

სასჯელის მოუხდელი ნაწილი - ჯარიმა 2000 ლარი და საბოლოოდ,

განაჩენთა ერთობლიობით, ბრალდებულ ზ---------------–---–- სასჯელის სახედ

და ზომად განესაზღვროს ჯარიმა 3000ლარი;

3. ,,ნარკოტიკული დანაშაულის წინააღმდეგ ბრძოლის შესახებ"

საქართველოს კანონის მე-3 მუხლის პირველი ნაწილის თანახმად ზ-------------

--–---–-, როგორც ნარკოტიკული საშუალების მომხმარებელს 3 წლით უნდა

ჩამოერთვას: ა) სატრანსპორტო საშუალების მართვის უფლება; ბ) საექიმო

ან/და ფარმაცევტული საქმიანობის უფლება, აგრეთვე აფთიაქის

დაფუძნების, ხელმძღვანელობისა და წარმომადგენლობის უფლება; გ)

საადვოკატო საქმიანობის უფლება; დ) პედაგოგიური და საგანმანათლებლო

დაწესებულებაში საქმიანობის უფლება; ე) სახელმწიფო და ადგილობრივი

თვითმმართველობის სახაზინო (საბიუჯეტო) დაწესებულებებში – საჯარო

ხელისუფლების ორგანოებში საქმიანობის უფლება; ვ) პასიური საარჩევნო

უფლება; ზ) იარაღის დამზადების, შეძენის, შენახვისა და ტარების უფლება;

4. ზ---------------–---–-ს მიმართ გამოყენებულ აღკვეთის ღონისძიება,

შეთანხმება გაუსვლელობისა და სათანადო ქცევის შესახებ გაუქმდეს;

5. ჯარიმის ნაწილში განაჩენის აღსრულებაზე კონტროლი დაევალოს

აღსრულების ეროვნულ ბიუროს მსჯავრდებულის საცხოვრებელი ადგილის

მიხედვით;

6. განაჩენი ძალაში შედის გამოცხადებისთანავე;

7. განაჩენი შეიძლება გასაჩივრდეს მისი გამოცხადებიდან ერთი თვის ვადაში

თბილისის სააპელაციო სასამართლოს სისხლის სამართლის საქმეთა

პალატაში, ახალციხის რაიონული სასამართლოს მეშვეობით.

მოსამართლე: ლუიზა თოდუა


